Анастасія Прышчыц 

г. Салігорск, сярэдняя школа № 4, 10 “А” клас

Я прачытала вялікую колькасць твораў Рыгора Барадуліна і спынілася на вершы “Чалавек не ўзнікае так…”. Мне вельмі спадабаліся наступныя словы: “Перш чым вочы заслоняць векам, чалавек хоча стаць чалавекам”. Чаму менавіта яны? Таму што самае галоўнае у нашым жыцці – знайсці сябе. 

Што значыць быць чалавекам? Гэтае пытанне перад сабой рана ці позна ставіць кожны. Трэба ясна разумець свае жаданні, мэты і дакладна ведаць свае моцныя і слабыя бакі. Аднак, аднаго ўсведамлення мала. Трэба нястомна працаваць над развіццём сваёй сілы і пераадоленнем слабасці. Калі ты будзеш упэўнены ў сабе, іншыя будуць гэта адчуваць і гэтак жа будуць упэўненыя ў табе, як ты сам. Стаць чалавекам – мэта, якая патрабуе працы над сабой. Некаму эгаістычнасць, нецярпімасць або недалікатнасць каштавалі блізкіх адносін, важных сувязей. Стаць чалавекам, можа, і няпроста, але быць ім – прасцей, чым не быць. Гэта робіць жыццё больш зразумелым, а свет цікавейшым. Нарэшце, гэта карысныя і прыемныя сувязі, захапленні, знаёмствы і ўражанні.

 

